
O Sagrament Imqaddes, O Sagrament Divin,
mixhutin hawn quddiemek biex naghtuk il-
qima, t-tifhir u l-glorja taghna.

Gejna quddiemk, O Gest, biex inressqulek il-familji
taghna, imma fuq kollox, nitolbu ghal kull membru
tal-parroc¢ca taghna, spec¢jalment dawk li 1-aktar
ghandhom bzonn 1-ghajnuna tieghek. Berikna
Mulej, u xerred fugna l-imhabba, t-tjubija, I-hniena
u l-grazzja tieghek. (s sexonon)

Alla hu generuz bid-doni u t-talenti tieghu.
Igassamhom b'mod differenti, skont il-bzonn ta’ kull
wiehed u wahda minna. Jistenna minna li naghmlu
uzu tajjeb minnhom u naghmlu frott tajjeb u qaddis.
Ejjew nixhtu harsitna fuq Alla taghna li Hu mhabba,
u li I-generozita tieghu lejna hi bla gies. (s sexonoi

U kif ninsabu hawn fil-prezenza ta’ Gest
Ewkaristija, nilgghu lilek O Spirtu ta’ Alla,
f’qalbna. Aghtina l-qawwa biex naghrfu nuzaw it-
talenti u l-abbilitajiet li Int tajtna b'mod gratwit.

Qari mill-Evangelju skond San
Mattew

Mt 25, 14-30

Fdak iz-zmien, Gesu qal lid-dixxipli tieghu din il-
parabbola: “Wiehed li kien se jsiefer, sejjah lill-
gaddejja tieghu u hallielhom gidu flidejhom. Lil
wiehed tah hames talenti, lil iehor tnejn, u lil iehor
wiehed, kull wiehed skond il-hila tieghu. U siefer.

Dak li kien ha I-hames talenti mar minnufih
ihaddimhom u qala’ hamsa ohra. Hekk ukoll dak li
kien ha tnejn qgala’ tnejn ohra. I1zda dak li ha wiehed
mar haffer fl-art u heba flus sidu. Wara hafna, sid
dawk il-qaddejja raga’ lura u beda jaghmel il-
kontijiet maghhom. Resaq quddiemu dak li kien ha
hames talenti u gieblu hames talenti ohra. “Sinjur -

gallu - hames talenti hallejtli fidejja; hawn, ara, glajt
hamsa ohra”. Qallu s-sinjur: “Sewwa, qaddej tajjeb u
fidil; int kont fidil fil-ftit, u jien se nafdak fuq hafna;
idhol fl-hena ta’ sidek”

Resaq ukoll dak li kien ha zewg talenti, u gallu:
“Sinjur, zewg talenti hallejtli fidejja; hawn, ara, glajt
tnejn ohra” Qallu s-sinjur: “Sewwa, qaddej tajjeb u
fidil; int kont fidil fil-ftit, u jien se nafdak fuq hafna;
idhol fl-hena ta’ sidek”

Izda resaq ukoll dak li kien ha talent wiehed, u qal:
“Sinjur, lilek nafek bhala ragel ahrax, tahsad fejn ma
zrajtx u tigbor fejn ma xerridtx. Bzajt, u mort hbejt
it-talent tieghek fl-art: hawn, ara, ghandek dak li hu
tieghek” Qabez is-sinjur u qallu: “Qaddej hazin u
ghazzien, kont taf li jien nahsad fejn ma zZrajtx u
nigbor fejn ma xerridtx. Mela kien imissek mort
geghedt flusi I-bank biex, meta nigi, kont immur
nigborhom bl-imghax. Hudulu mela t-talent u
aghtuh lil dak li ghandu 1-ghaxar talenti. Ghax kull
min ghandu, jinghatalu, u jkollu ZzZejjed ukoll; izda
min ma ghandux, jittehidlu sahansitra dak li
ghandu. U lil dan il-qaddej bla fejda itfghuh 'il barra
fid-dlam; hemmhekk ikun hekk il-biki u t-tghazziz

”

tas-snien”.

Il-Kelma tal-Mulej
Tifhir lilek Kristu

Lil kull wiehed u kull wahda minna, Alla jaghtina d-
doni u t-talenti tieghu; u Hu jistenna minna li
nuzawhom u nkattruhom: ghall-glorja t'Alla, ghall-
gid ta’ hutna, u anke ghall-gid taghna stess. Alla ma
jiggudikaniex billi jgabbilna ma’ persuni ohrajn,
imma jara l-isforz li kull wiehed minna jaghmel.

Kull talent huwa wkoll responsabbilta. Kull talent
ghandu funzjoni so¢jali x’jaqdi. Meta nagsmu r-rigali
u l-ghana taghna, nibdew naraw u nesperjenzaw is-
sbuhija, t-tjubija u 1-verita fina nfusna u f'kull
persuna. L-Mulej jridna naghmlu l-affarijiet z-zghar
b'imhabba kbira. (3 sekonpi

It-tielet persuna, fil-parabbola li jaghtina Gesu, jkun
ikkastigat, mhux ghal dak li ghamel, imma ghal dak
li m'ghamilx. Kien pessimist, ma kellux kunfidenza
fih innifsu u kien ghazzien. Huwa ghazel li ma jiehux
riskju, huwa ghazel li jibqa’ indifferenti. (s sekonoi)

Ejja f'dan il-hin nezaminaw lilna nfusna u
naraw x'inhuma s-sinjali jew sintomi li ged
jimblukkawna milli nuzaw id-doni, t-talenti u l-
abbilitajiet li [-Mulej zejjinna bihom.

Jien, kif qed nuza t-talenti li Alla tani?

Mulej, kemm nistghu nizbaljaw u naghmlu idea
hazina tieghek, billi nharsu lejk bl-istess immagini li
hares lejk it-tielet persuna: bhala Mhallef bla
hniena. U bhal din il-persuna nispi¢caw naghmlu
mill-inqgas; kwazi kwazi nghixu fil-biza), fis-sens
negattiv tieghek. Ghinna, o Mhabba Infinita, halli
dejjem inharsu lejk kif tassew Int: li thobbna, u li
thenn ghalina, li dejjem taghtina d-doni abbundanti,
kapacitajiet tieghek biex nghixu sewwa, biex
hajjitna tkun twegiba ta’ mhabba lill-Missier li
jindukrana, u li jixtieq dejjem il-gid taghna.

(3 SEKONDI)

Int o Sinjur, afdajt lil kull wiehed u wahda minna
b'missjoni partikolari fil-hajja taghna. Jalla nahdmu
biex inwettqu din il-missjoni, anke jekk tidher
zghira u insinifikanti. Nitolbuk O Gesu, ferra I-
barkiet abbundanti ta’ grazzja tieghek, halli dak li
naghmlu jkun ghall-akbar glorja Tieghek, ghall-gid
ta’ hutna, u li nkunu strument tal-migja tas-Saltna
Tieghek fuq din I-art.

SILENZJU

INNU:

\/ TALBIET TAL-KOMUNITA

Alla gieghed lill-bnedmin fid-dinja biex qalb wahda
bejniethom jahdmu ghall-glorja tieghu. Nitolbuh
b'herqa kbira u nressqu t-talbiet taghna:

Nitolbuk Mulej, ghall-Papa, l-isqfijiet, sacerdoti,

totalment ghas-servizz tal-Mulej, biex imexxu u
jiggwidaw lill-poplu fdat fidejhom. Nitolbu.

Nitolbuk Mulej, biex timla bil-kuragg lill-mexxejja
politici, sabiex ma jibzghux jaghmlu ghazliet
skont ir-rieda tieghek. Nitolbu.

Nitolbuk Mulej, ghal dawk hutna li ghaddejjin
minn xi tip ta’ fagar: tas-solitudni, tad-
dipendenza minn xi sustanza, jew minn xi fizzju.
Ghinna Mulej biex gatt ma nwarrbu l-harsa
taghna minn dawn hutna li tant ghandhom
bzonna. Nitolbu.

Nitolbu ghall-paci fid-dinja. Mulej dawwal 1-
imhuh, u iftah il-qlub tal-mexxejja fkonflitt, ha
jersqu lejn id-djalogu sincier, li jwassal ghal
tmiem darba ghal dejjem tal-gwerer u l-kunflitti
gerrieda. Nitolbu.

Ejjew nitolbu ghal xulxin, biex inkunu nistghu
nuzaw ir-rizorsi u t-talenti taghna: l-intelligenza
taghna, I-hin taghna, d-doni li Alla tana, ghas-
servizz ta’ hutna fil-bzonn. Nitolbu.

F'dan il-hin inressqu t-talbiet taghna.

KANT

Dal Misteru

